
2016-mut ilassutissatut aningaasaliissutinut Inatsisissatut Siunner-

suut. 
(Aningaasaqarnermut Akileraartarnermullu Naalakkersuisoq) 

 
 

Ilassutissatut aningaasaliissutinut inatsit takussutissaasarpoq an-
ingaasaqarnermi ingerlatsinikkut torersumik siunertaasimasullu malillugit 

ingerlatsisoqarsimaneranik.  
 

Aningaasaqarnermut Akileraartarnermullu Ataatsimiititaliap 2016-mut ilas-
sutissatut aningaasaliissutinut Inatsisissatut Siunnersuummik aappassaan-

neerinninnerminni kiffartuussinissamut isumaqatigiissutinik Naalakkersuisut 
suliaqarsimanerat isornartorsiorpaa. 

 
Suliap ingerlanneqarnerani Inuit Ataqatigit sunniiniutigiuarnikuugaluarparput 

angallannermut isumaqatigiissutissaq pittanngoriaatilimmik naammassineqas-

sasoq, taamaattoq pittanngoriaatilimmik aaqqiissuteqartoqanngittoq ilisima-
varput, sulimi ajornartorsiutit tunngavii ullumikkut ajornartorsiutaapput. 

 
Aningaasanut Inatsimmi oqaasertaliussat malillugit isumaqatigiissuteqarnis-

samut 31. december 2020-p tungaanut Naalakkersuisut piginnaatinneqarput, 
taamatuttaarlu isumaqatigiissutit sivittorneqarsinnaanerat ukioq ataatsimik 

piginnaatitsissuteqarluni. Taamaattoq piginnaatitsissutit pineqartut arlalitsigut 
saneqqutaarneqarsimapput, tamaattumik Inuit Ataqatigiinnit ataatsimiititaliap 

isornartorsiuinera ilalerparput. 
 

Taamak oqaaseqarluta suliaq taamak isikkoqartillugu tusaatissatut tinguarput. 
 

 
Qujanaq. 

 

 

 

 

 


